
טראמפ און העגסעט אדרעסירן אגענדע ביי זעלטענע מיליטערישע 

פארזאמלונג

ווירדזשיניע - נעכטן איז פארגעקומען א זעלטענע פארזאמלונג פון אמעריקאנער מיליטערישע 

קאמאנדירן פון ארום דער וועלט אין קוואנטיקא, ווירדזשינע, וואו פארטיידיגונגס סעקרעטאר פיט 

העגסעט האט אדרעסירט דעם טראמפ אדמיניסטראציע אגענדע.

העגסעט האט צווישן אנדערע קריטיקירט דעם אויסזען פון איבערוואגיקער טרופן, זאגנדיג: "עס איז 

אינגאנצן נישט אקצעפטירבאר צו זען פעטע גענעראלן און אדמיראלן אין די זאלן פון פענטאגאן." ער 

האט אויך ארונטערגעריסן די וועלכע זענען נישט אין איינקלאנג מיט זיין אגענדע, זאגנדיג אז זיי זאלן 

רעזיגנירן.

​​​​​​​פרעזידענט טראמפ האט זיך אויך באטייליגט ביים פארזאמלונג, און געגעבן א רעדע וואס האט 

געדויערט מער ווי א שעה.

פלארידע באשטעטיגט פלאן צו שענקן דריי אקער לאנד פאר טראמפ 

ביבליאטעק

פלארידע - דער פלארידע גאווערנאר ראן דעסאנטיס האט געמאלדן אז זיין שטאט וועט שענקן 

כמעט דריי אקער פון ערשט-קלאסיגער דאונטאון מיאמי ריעל עסטעיט נעבן דעם היסטארישן 

פרידאם טורעם אלס א מעגליכער ארט פאר דער צוקונפטיגער פרעזידענטליכער ביבליאטעק פון 

פרעזידענט טראמפ.

​​​​​​​דער רעפובליקאנער גאווערנאר און דער פלארידע קאבינעט האבן געשטימט צו שענקן דעם שטיקל 

לאנד וואס פארמאגט א געשאצטן ווערט פון ארום $66 מיליאן, לויט מידיע באריכטן, אבער עס קען 

זיך פארקויפן פאר אסאך מער געלט, לויט די ניו יארק טיימס, ציטירנדיג ריעל עסטעיט 

אינוועסטירער.

אנקעטע: מדנ"י בירגער שטיצן טראמפ עזה פלאן, אבער צווייפלען אז דאס 

וועט דורכגעפירט ווערן

מדנ"י - אן אנקעטע דורכגעפירט איבער דעם 21-פונקטן פלאן פארגעשלאגן דורך דער אמעריקאנער 

פרעזידענט טראמפ צו ענדיגן דעם קריג אין עזה, צייגט אז 71% פון מדנ"י בירגער שטיצן דעם פלאן, 

אבער אן איבערוויגנדע מערהייט צווייפלען אז דאס וועט דורכגעפירט ווערן.

די ציפערן זענען באדייטנד העכער צווישן אראבישע בירגער, מיט 93% וואס האבן אויסגעדרוקט 

שטיצע פאר דעם פלאן. טראץ די ברייטע שטיצע, גלייבן בלויז 12% אז דער פלאן וועט דורכגעפירט 

ווערן.

​​​​​​​די אנקעטע צייגט אויך אז מדנ"י בירגער זענען צעטיילט איבער נתניהו'ס אנטשולדיגונג צום פרעמיער 

מיניסטער פון קאטאר איבער דעם מדנ"י לופט אטאקע אין דאהא, מיט בלויז העלפט בירגער וואס 

זעהן דאס אלס ריכטיגן שריט.

יערליכן מעמד השבה דורך נקי כפים!
'דרוקט דא' זיך צו מיטכאפן מיטן טויזנטע וועלכע טרעטן אריין צום יום הדין מיט 

ריינע הענט

איטאליע - דער איטאליענער נעיווי שיף וואס באגלייט די אינטערנאציאנאלע פלאטילע וואס פראבירט 

צו פירן הילף קיין עזה און דורכברעכן די מדנ"י ים בלאקאדע וועט זיך אומקערן קיין איטאליע "כדי צו 

פארמיידן א דיפלאמאטישן אינצידענט מיט מדנ"י", האט די איטאליענער פארטיידיגונגס מיניסטעריום 

געמאלדן.

מיטל מזרח - די כוטי טעראר גרופע אין תימן האט נעכטן ארויסגעשטעלט א סטראשע אז זי וועט 

אנהייבן צילן גרויסע אמעריקאנער אויל פירמעס, אריינגערעכנט עקסאן מאביל און שעווראן, טראץ א 

פריערדיגע וואפן-שטילשטאנד וואס די גרופע האט דערגרייכט מיט דער אמעריקאנער פרעזידענט 

טראמפ נישט צו אטאקירן אמעריקאנער שיפן אין דער רויטן ים.

וואשינגטאן - פראנקרייך און אמעריקע פלאנירן צו אונטערנעמען א געמיינזאמע מיסיע צו 
פארבעסערן סאטעליט מעגליכקייטן אין ספעיס, אלס טייל פון וואקסנדע דרוק צו פארבעסערן 

אליאירטע שפיאנאזש מעגליכקייטן אין א צייט וואס כינע פארברייטערט איר מיליטערישע 

אנוועזנהייט אין ספעיס, האט אן אמעריקאנער גענעראל געמאלדן צו רויטערס.

ארגענטינע - דער ארגענטינער פרעזידענט דזשאוויער מילעי וועט רייזן צו וואשינגטאן אין צוויי וואכן 

וואו ער וועט אפהאלטן א זיצונג מיטן אמעריקאנער פרעזידענט טראמפ אין דעם ווייסן הויז צו 

דיסקוסירן האנדלס איינגעלעגנהייטן, האט די ארגענטינע אויסערן מיניסטעריום געמאלדן.

Click here בחנם -התרת קללות

דרוקט דא' צו רעזערווירן דיין עד

נייקי מעלדט פארדינסטן העכער ווי ערווארטעט, זעהט פארשריט אונטער 

נייע סי-אי-או ​​​​​​​

שעירס אין די שיך פירמע נייקי זענען געשפרינגען מיט ארום 4.5% נעכטן אין נאך-מארקעט שטונדן, 

נאך וואס די פירמע האט געמאלדן ערשטע קווארטל פארדינסטן פאר פיסקאל יאר 2026 העכער ווי 

אינוועסטירער האבן ערווארטעט.

​​​​​​​די פירמע האט אינגאנצן געטוישט איר סטראטעגיע אונטער די נייע סי-אי-או עלייאט היל וועלכע 

ארבעט העפטיג צוריק צוברענגען די פירמע צו איר אמאליגן גלאנץ.

א בלומבערג באריכט דעקט אויף אז די אויל ריז עקסאן מאוביל האט געמאלדן פאר אירע 

איינגעשטעלטע איבער פלענער צו שניידן 2,000 דזשאבס און נידערן איר גלאבאלע ארבעטסקראפט 

מיט ארום 3% ביז 4% אלס טייל פון א לאנג-טערמיניגע פלאן צו שניידן אויסגאבן.

גאלד פיוטשערס האבן זיך געעפנט נעכטן צופרי ביי א פרישע רעקארד הויכפונקט פון $3,863 אן 

אונס, ארויף מיט 1.1% פון ווי זי איז געשטאנען מאנטאג ווען די מארקעט האט זיך פארמאכט. דאס 

קומט אין א צייט פון עקאנאמישע אומזיכערקייט, נידריגערע אינטערעסט ראטעס און די מעגליכע 

רעגירונג שאטדאון.

רבינו הגה"ק
מצאנז קלויזענבורג זי"ע

בבכי ובתחנונים
עומד ומזמין את האבות הקדושים מגן עדן

לבוא ולהתפלל עמנו
בבית הכנסת ביום הקדוש

שלש עשרה מידות תשמ"א
2 מינוט

צו זעהן קליקט דא

קטע
מ'תפילת נשמת'

הושענה רבה תשל"ב 
מאת הרה"ק

מצאנז קלויזענבורג זי"ע
2 מינוט

צו זעהן קליקט דא

צו הערן דורכ'ן טעלפאון
רופט: 718.689.1363 
ארה"ק: 0723982560

נ.ב. להשיג שאר הקלטות, ווידיאו'ס מד"ת של
רביה"ק מצאנז קלויזענבורג זי"ע שנערכו וי"ל על ידינו

נא לשלוח אימייל לכתובת: באוצר החיים:

oitzerchaim@gmail.com

פייזער וועט נידערן מעדיצין פרייזן אין אויסטויש פאר גרינגערע טאריפס

פייזער און פרעזידענט טראמפ האבן געמאלדן אז זיי האבן געשלאסן אן אפמאך אין וועלכן דער 

אמעריקאנער מעדיצין פאבריקאנט האט איינגעשטימט צו נידערן מעדיצין פרייזן אין דעם מעדיקעיד 

פראגראם אין אויסטויש פאר עקסקלוסיווע גרינגערע טאריף באדינגונגען.

​​​​​​​די שעירס פון פייזער זענען געשטיגן מער ווי 6% נאך דעם מעלדונג, אזוי אויך זענען שעירס פון 

אנדערע מעדיצין פאבריקאנטן געשטיגן נאך וואס אינוועסטירער האבן זיך בארוהיגט אז זיי וועלן זיך 

אויך ארויסזען פון די שווערע טאריפס.

עם-טי-עי באשטעטיגט פרייז העכערונג פאר סובוועי און מעטרא-נארט 

בילעטן

ניו יארק סיטי - די עם.טי.עי. באורד האט נעכטן דינסטאג געשטימט צו העכערן דעם פרייזן פון ניו 

יארק סיטי סובוועי רייזע בילעטן און מעטרא-נארט בילעטן. די נייע פרייזן וועלן אריין אין קראפט אין 

.2026

​​​​​​​די פרייז פאר סובוועיס און לאקאלע באסעס וועט ארויפגיין פון $2.90 צו $3. עקספרעס באס פרייזן 

וועלן ארויפגיין פון $7 צו $7.25. די פרייז פאר בילעטן געקויפט פון א קאנדאקטער אויף דער באן 

וועט ארויפגיין מיט $2.

אי-אי-או-סי קלאגט עפל פארן אויפזאגן אידישער ארבעטער צוליב וואס ער 

האט געהיטן שבת

דער אמעריקאנער 'גלייכע באשעפטיגונג געלעגנהייט קאמיסיע' )אי-אי-או-סי( האט אריינגעגעבן א 

קלאגע קעגן עפל, באשולדיגנדיג אז דער טעכנעלאגיע ריז האט דיסקרימינירט קעגן אן אידישן 

ארבעטער נאך וואס די פירמע האט אים אויפגעזאגט צוליב וואס ער האט געהיטן שבת.

​​​​​​​לויט דער קלאגע, האט דער ארבעטער - וואס האט זיך מגייר געווען אין 2023 - געבעטן נישט צו 

דארפן ארבעטן פרייטאג און שבת. זיין מענעדזשער האט אפגעווארפן די פארלאנג, ציטירנדיג פירמע 

פאליסיס. עפל האט שפעטער באשטראפט דעם ארבעטער פארן נישט אויספאלגן 

ארבעטס-רעגולאציעס און אים ארויסגעווארפן אין יאנואר 2024.

Kneidel Inc | 2 Perlman Drive, Monsey, NY 10977
845-237-9385

